
127-100113

Datuk Mohamad Bin Haji Aziz [ Sri Gading ] minta MENTERI
KESIHATAN menyatakan apakah Kementerian bercadang untuk
mewujudkan Pusat Penyelidikan Penyakit yang mampu mencipta vaksin
dan ubat terhadap apa jua kuman dan bakteria yang menyebabkan
sesuatu penyakit wujud dan merebak secara berleluasa.

3-100587

Dato’ Seri DiRaja Syed Razlan lbni Syed Putra Jamalullail [ Arau ]
minta MENTERI PERTANIAN DAN INDUSTRI ASAS TANI menyatakan
apakah kemungkinan harga padi dan subsidi dipertimbangkan untuk dikaji
semula mengikuti kos input semasa. Ini berdasarkan kadar subsidi tidak
pernah berubah sejak 15 tahun yang lalu, sedangkan kos input pertanian
melambung 4 hingga 5 kali ganda dalam masa yang sama.

61-100916

Tuan Nasaruddin Bin Hashim [ Parit ] minta MENTERI PELAJARAN
menyatakan adakah Kerajaan berhasrat untuk menggubal dasar
pendidikan yang baru selaras dengan perkembangan dan tuntutan
semasa di peringkat nasional dan antarabangsa.

22-100063

Ir. Shaari Bin Hassan [ Tanah Merah ] minta MENTERI KERJA RAYA
menyatakan apakah penyelenggaraan Jalan Persekutuan yang
diswastakan secara “long-term contract” selama 15 tahun menjejaskan
fungsi asal JKR sebagai agensi yang bertanggungjawab terhadap
penyelenggaraan jalan secara langsung sejak dari penubuhannya.

208-100997

Tuan Fong Kui Lun [ Bukit Bintang ] minta PERDANA MENTERI
menyatakan sesuai dengan Malaysia sebagai sebuah negara pelbagai
kaum yang mengamalkan perkongsian kuasa, apakah rancangan
Kerajaan untuk melantik Perdana Menteri dan Timbalan Perdana Menteri
daripada kalangan warganegara bukan Melayu/ Bumiputra.

74-100042

Tuan Ismail Bin Abd Mutalib [ Maran ] minta MENTERI PENGAJIAN
TINGGI menyatakan bilakah Kolej Komuniti yang telah lama diura-urakan
untuk dibina di Parlimen Maran dilaksanakan dan berapakah kos
pembinaannya.

204-100313

Puan Chong Eng [ Bukit Mertajam ] minta MENTERI KESIHATAN
menyatakan apakah kedudukan terkini mengenai “National Health
Financing Authority” (NHFA), dan Skim Pembiayaan Kesihatan
Kebangsaan “National Health Insurance Scheme”.

106-100381

Datuk Haji Astaman Bin Abdul Aziz [ Titiwangsa ] minta MENTERI
TENAGA, AIR DAN KOMUNIKASI menyatakan mengapa pemasangan
perkhidmatan 'broadband internet' Telekom Malaysia mengambil masa
yang begitu lama atau tidak dapat dilanggan sama sekali sedangkan
peruntukan bagi pemasaran dan promosi perkhidmatan tersebut jelas
begitu hebat.

72-100477
Tuan Muhamad Shahrom Bin Osman [ Lipis ] minta MENTERI
KEBUDAYAAN, KESENIAN DAN WARISAN menyatakan:-

(@) bagaimana Kementerian mengenal pasti bangunan-
bangunan warisan yang ada di seluruh Malaysia; dan

(b)  apakah kriteria yang digunakan untuk mengklasifikasikan
bangunan-bangunan persendirian sebagai bangunan
warisan terutamanya bangunan yang terletak di luar bandar.

19-100425
Datuk Mohd Zaid Bin Ibrahim [ Kota Bharu ] minta MENTERI HAL
EHWAL DALAM NEGERI menyatakan:-

(@) mengapakah masih terdapat lagi individu yang lahir di
negara ini dari keturunan orang Asli, Siam dan sebagainya
tidak mempunyai pengenalan identiti diri rasmi; dan

(b)  apakah cadangan Kerajaan untuk mengatasi masalah ini.

195-100312
Tuan Jelaing Mersat [ Saratok ] minta MENTERI PELAJARAN
menyatakan:-

(@) berapa buah institusi pra-sekolah yang aktif di Sarawak; dan

(b)  apakah tindakan Kementerian untuk memperbanyakkan lagi
institusi pra-sekolah untuk rakyat di luar Bandar, khasnya.

218-100074

Tuan Chong Hon Min [ Sandakan ] minta MENTERI PERUMAHAN DAN
KERAJAAN TEMPATAN menyatakan sama ada Kerajaan merancang
untuk membina rumah-rumah kos rendah di kawasan-kawasan yang telah
dikenal pasti bagi mengurangkan pembinaan rumah-rumah setinggan
yang berleluasa di merata tempat Sandakan.

150-100244

Tuan Wilfred Madius Tangau [ Tuaran ] minta MENTERI PERTANIAN
DAN INDUSTRI ASAS TANI menyatakan apakah program-program yang
dilaksanakan oleh Kerajaan untuk memperbanyakkan lagi usahawan tani
di seluruh Negara terutama sekali di Negeri Sabah dan apakah
pencapaian setakat ini.

173-100154

Datuk Wan Junaidi Tuanku Jaafar [ Santubong ] minta PERDANA
MENTERI menyatakan sejauh mana kepakaran dan kemampanan
sumber Kementerian boleh membantu pandangan jauh dasar wawasan
2020 yang semakin singkat untuk membangun semua aspek terutama
keperluan asas, kesihatan, pendidikan, kebudayaan, ekonomi dan guna
tenaga teknologi tinggi.

13-100215

Tuan Hashim Bin Jahaya [ Kuala Kedah ] minta MENTERI
PERTANIAN DAN INDUSTRI ASAS TANI menyatakan apakah langkah-
langkah yang sedang dan atau akan diambil oleh kementerian bagi
meningkatkan kemudahan prasarana seperti taliair yang menyeluruh dan
khidmat nasihat serta latihan mengenai pertanian moden untuk para
petani di kawasan MADA di Kedah bagi tujuan meningkatkan produktiviti
ke sasaran 10 tan/hektar semusim.

140-100574

Dr. Junaidy Bin Abdul Wahab [ Batu Pahat ] minta PERDANA
MENTERI menyatakan apakah usaha-usaha yang lebih efisyen dan
terancang dalam membendung gejala maksiat dari terus berleluasa
khususnya yang memalukan umat Islam seperti mana kenyataan dan
pengakuan yang didedahkan di mahkamah baru-baru ini.

9-100071

Dato’ Abdul Rahman Bin Ariffin [ Jerlun ] minta MENTERI BELIA DAN
SUKAN menyatakan adakah Kementerian bercadang untuk membina
sebuah Mini Stadium di daerah-daerah kecil khususnya di daerah kecil
Jerlun.

179-100103

Tuan Jimmy Donald [ Sri Aman ] minta MENTERI PERTANIAN DAN
INDUSTRI ASAS TANI menyatakan jumlah penangkapan yang berjaya
terhadap penternak yang telah menggunakan beta-agonist sejak dua
tahun kebelakangan ini dan langkah-langkah pengawalan yang telah
diambil. Apakah kaedah pemantauan dan kejayaan penangkapan yang
telah diambil di negeri yang luas seperti di Sarawak.

142-100474

Tuan Teng Boon Soon [ Tebrau ] minta MENTERI PENGANGKUTAN
menyatakan sedar bahawa penurunan kuasa untuk melantik "Traffic
Wardens" kepada (PBT) adalah amat diperlukan untuk memperbaiki
pengurusan lalu lintas di bandar raya.

163-100192

Datuk Dr. Makin @ Marcus Mojigoh [ Putatan ] minta MENTERI
PERTAHANAN menyatakan memandangkan negara kita aman maka
tenaga anggota tentera kita tidak digunakan sepenuhnya , bolehkah
tentera-tentera kita digunakan untuk membantu melaksanakan projek-
projek kemasyarakatan dan membantu membasmikan kemiskinan di luar
bandar.

58-101086

Dato’ Dr. Wan Hashim Bin Wan Teh [ Gerik ] minta MENTERI
PENGAJIAN TINGGI menyatakan berapakah peruntukan yang diberikan
pada setiap tahun untuk IPTA menjalankan penyelidikan asas (basic
research) dan sedarkah bahawa peruntukan tahunan itu adalah jauh
daripada mencukupi.

211-100717

Puan Fong Po Kuan [ Batu Gajah ] minta MENTERI KESELAMATAN
DALAM NEGERI menyatakan berapa jumlah mangsa ragut beg yang
telah cedera atau mati dari tahun 2000-2004 ini di seluruh negara.
Berapakah CCTV yang akan dipasang di "golden triangle" serta apakah ia
akan dipasang di negeri lain juga.

143-100488

Dato’ Shahrir Bin Abdul Samad [ Johor Bahru ] minta MENTERI
KERJA RAYA menyatakan pihak Kementeriannya sedar atau tidak
bahawa lebuh raya Johor Bahru-Pasir Gudang adalah terlalu sesak, dan
sekiranya sedar, apakah rancangan pihak Kementeriannya untuk
menaikkan taraf lebuh raya berkenaan.

72-100478

Tuan Muhamad Shahrom Bin Osman [ Lipis ] minta MENTERI
KEBUDAYAAN, KESENIAN DAN WARISAN menyatakan adakah
Kerajaan bercadang menubuhkan pejabat kebudayaan di setiap daerah,
jika ada, apakah tanggungjawab dan peranan pejabat tersebut.

156-100441

Tuan Ronald Kiandee [ Beluran ] minta MENTERI LUAR NEGERI
menyatakan kesediaan ASEAN dijadikan sebagai pakatan keselamatan
serantau. Sejauh mana keperluannya dan apa pula penghalang terhadap
pewujudannya.

191-100228

Dato’ Jacob Dungau Sagan [ Baram ] minta MENTERI
PELANCONGAN menyatakan bilangan pelancong yang melancong ke
negara ini daripada Benua Amerika Selatan, Amerika Syarikat, Afrika,
Eropah dan Negara-negara Arab. Apakah langkah-langkah yang diambil
oleh Kementerian bagi menarik lebih ramai pelancong melawat ke negara
ini.

96-100258

Tuan Loh Seng Kok [ Kelana Jaya ] minta MENTERI PERUMAHAN
DAN KERAJAAN TEMPATAN menyatakan tindakan yang diambil
terhadap pemaju-pemaju perumahan yang gagal melaksanakan projek.

136-100403

Ir. Haji Hamim Bin Samuri [ Ledang ] minta MENTERI
PEMBANGUNAN USAHAWAN DAN KOPERASI menyatakan adakah
Kementerian berpuas hati dengan kos pengangkutan ke atas semua
kenderaan pengangkutan di dalam Negara ini dan bagaimanakah
perbandingannya dengan Negara-negara lain.

205-100499

Tuan Karpal Singh [ Bukit Gelugor ] minta MENTERI KESELAMATAN
DALAM NEGERI menyatakan kepada jumlah suspek yang telah
meninggal dunia ketika di dalam tahanan polis untuk tempoh lima (5)
tahun yang lepas dan jumlah inkues yang telah diarahkan untuk dibuat
dan juga keputusan-keputusan inkues tersebut.

11-100336

Dato’ Ghazali Bin Ibrahim [ Padang Terap ] minta PERDANA MENTERI
menyatakan jumlah penyimpan di Lembaga Tabung Haji (LTH) mengikut
negeri-negeri dan berapakah jumlah tabungan setakat ini dan apakah
perancangan yang telah, sedang dan akan dilaksanakan untuk
menambah keuntungan kepada penyimpan-penyimpan Tabung Haji.

114-100533

Datuk Hasan Bin Malek [ Kuala Pilah ] minta MENTERI PELAJARAN
menyatakan kenapa bangunan baru sekolah didirikan di atas padang
yang akan mengakibatkan sekolah tidak mempunyai padang permainan.
Sebelum pembinaan dibina, adakah diambil kira pandangan pihak
pemimpin tempatan.

209-101016

Puan Teresa Kok Suh Sim [ Seputeh ] minta MENTERI
PERDAGANGAN ANTARABANGSA DAN INDUSTRI menyatakan
subsidi yang diberi oleh Syarikat Proton kepada setiap kereta Proton yang
dieksport ke luar negeri. Sila nyatakan jualan setiap jenis kereta Proton
sejak tahun 2000 sehingga sekarang.

58-101069

Dato’ Dr. Wan Hashim Bin Wan Teh [ Gerik ] minta MENTERI
KEBUDAYAAN, KESENIAN DAN WARISAN menyatakan adakah
Kerajaan akan meneruskan pembiayaan filem-flem seni dan Festival
Filem Antarabangsa seperti pernah dilakukan kepada filem-filem EMBUN
dan PALOH setahun dua yang lalu.

136-100399

Ir. Haji Hamim Bin Samuri [ Ledang ] minta MENTERI BELIA DAN
SUKAN menyatakan adakah Kementerian mempunyai rancangan untuk
menyalurkan bantuan yang lebih kepada aktiviti-aktiviti sukan di peringkat
akar-umbi, sedangkan pada masa yang sama aktiviti sukan berprestij
ditatang umpama minyak yang penuh.

95-100557

Tuan Lau Yeng Peng [ Puchong ] minta MENTERI KESIHATAN
menyatakan berapakah jumlah perokok sehingga suku tahun pertama
tahun ini mengikut umur dan jantina. Apakah langkah-langkah berkesan
untuk mengurangkan jumlah perokok terutamanya perokok remaja.

201-100195

Tuan Haji Abdul Fatah Bin Harun [ Rantau Panjang ] minta MENTERI
SUMBER MANUSIA menyatakan apakah garis panduan yang
dilaksanakan ke atas pemegang-pemegang lesen agensi pekerjaan
Malaysia dan apakah butir-butir MOU pekerja Malaysia-Indonesia.

115-100029

Dato’ Firdaus Bin Harun [ Rembau ] minta MENTERI KEMAJUAN
LUAR BANDAR DAN WILAYAH menyatakan apakah rancangan
Kementerian untuk meningkatkan pendapatan golongan miskin iaitu
mereka yang berpendapatan RM 265 hingga RM 529 sebulan di
Semenanjung, RM690 sebulan di Sabah dan RM 600 sebulan di Sarawak.

164-101113

Tuan Donald Peter Mojuntin [ Penampang ] minta MENTERI
KESIHATAN menyatakan apakah kriteria-kriteria spesifik yang perlu
dipenuhi sebelum pembinaan hospital besar mendapat kelulusan.

216-100153
Tuan Chow Kon Yeow [ Tanjong ] minta MENTERI SAINS,
TEKNOLOGI DAN INOVASI menyatakan:-

(@) jumlah hasil penyelidikan yang telah dikomersialkan dalam
tempoh 2000 hingga 2004; dan

(b)  apakah langkah-langkah yang telah dan akan diambil untuk
menggalakkan “commercialization” penyelidikan di negara
ini.

139-100005

Ir. Dr. Wee Ka Siong [ Ayer Hitam ] minta MENTERI PELAJARAN
menyatakan jumlah pengambilan pelajar matrikulasi pada sesi 2004/2005
mengikut kaum:-

(@) nyatakan juga pecahan tersebut mengikut jurusan sains
hayat atau fizikal dan perakaunan; dan

(b)  kenapa pengagihan sains hayat atau fizikal tidak
dimaklumkan kepada calon-calon yang berjaya dan mereka
hanya mengetahui selepas mendaftar di Kolej Matrikulasi.

81-100765

Dato’ Yap Pian Hon [ Serdang ] minta MENTERI PENGANGKUTAN
menyatakan apakah peranan, tugas dan fungsi yang termaktub dalam
Konvensyen Pertubuhan Bangsa-bangsa Bersatu tentang Undang-
undang Laut (UNCLOS) dan sama ada peruntukan dalam konvensyen ini
(UNCLOS) telah digunakan untuk menjamin keselamatan laluan Selat
Melaka.

91-100701

Tuan Mohd. Daud Bin Tarihep [ Kuala Selangor ] minta MENTERI
SUMBER ASLI DAN ALAM SEKITAR menyatakan jumlah kos dan bila
Ban Benteng Penahan Ombak dan hakisan di sepanjang pantai Selat
Melaka dalam parlimen Kuala Selangor.

211-100714

Puan Fong Po Kuan [ Batu Gajah ] minta MENTERI KEWANGAN
menyatakan berapa ramaikah pemegang kad kredit di seluruh negara ini
serta lingkungan umurnya. Apakah Kementerian mempunyai rancangan
bagi memastikan rakyat Malaysia tidak hidup di dalam Keadaan
"berhutang" dan berbelanja mengikut kemampuan.

214-100635
Tuan Salahuddin Bin Ayub [ Kubang Kerian ] minta MENTERI
KESELAMATAN DALAM NEGERI menyatakan 10 kawasan yang paling
berisiko terhadap jenayah ragut di Kuala Lumpur mengikut susunan
keutamaan.

161-100176

Datuk Abdul Rahim Bakri [ Kudat ] minta MENTERI PERDAGANGAN
ANTARABANGSA DAN INDUSTRI menyatakan apakah dasar
mewujudkan “Rakan Kerjasama Ekonomi” melalui “EAEC” yang
merupakan “FLAGSHIP” perjuangan Malaysia selama ini masih menjadi
keutamaan dan jika ya, apakah langkah-langkah yang diambil untuk
merealisasikan wawasan tersebut.

91-100664

Tuan Mohd. Daud Bin Tarihep [ Kuala Selangor ] minta MENTERI
PERTANIAN DAN INDUSTRI ASAS TANI menyatakan langkah-langkah
yang telah diambil bagi mengatasi gangguan pukat tunda dan harimau
serta makhluk perosak seperti babi hutan, tenggiling dan lotong yang
menjejaskan hasil pengeluaran dan pendapatan petani dan nelayan di
Parlimen Kuala Selangor.

71-101193
Tuan Devamany a/l S. Krishnasamy [ Cameron Highlands ] minta
PERDANA MENTERI menyatakan:-

(@) berapakah jumlah kakitangan Kerajaan bangsa India dalam
kategori JUSA dan apakah peratusannya berbanding dengan
kaum-kaum lain; dan

(b) apakah langkah Kerajaan bagi 2004 hingga 2005 untuk mengatasi
ke tidak seimbangan antara kakitangan bumiputera dan bukan
bumiputera di peringkat ini.

171-100627
Datuk Abdul Ghapur Bin Salleh [ Kalabakan ] minta MENTERI
PEMBANGUNAN USAHAWAN DAN KOPERASI menyatakan:-

(@) berapa ramaikah peniaga bumiputera di negeri Sabah yang
telah menerima bantuan TEKUN dan berapa banyakkah
bantuan yang telah dikeluarkan untuk tujuan ini; dan

(b)  sejauh manakah pencapaian peniaga yang terlibat dan
adakah cadangan Kerajaan untuk meningkatkan pinjaman
kepada peniaga yang telah berjaya.

55-100232

Tuan Huan Cheng Guan [ Batu Kawan ] minta MENTERI SUMBER
ASLI DAN ALAM SEKITAR menyatakan apakah langkah-langkah yang
diambil oleh Kementerian untuk mengelakkan banjir kilat di Taman Merak,
Parlimen Batu Kawan.

40-100614

Datuk Raja Ahmad Zainuddin Bin Raja Omar [ Larut ] minta MENTERI
SAINS, TEKNOLOGI DAN INOVASI menyatakan apakah kajian dan
penyelidikan (R&D) yang dijalankan oleh pihak Kementerian ke atas
industri ternakan tiram di negara ini.

7-100780

Puan Lim Bee Kau [ Padang Serai ] minta MENTERI PEMBANGUNAN
WANITA, KELUARGA DAN MASYARAKAT menyatakan sejauh
manakah kejayaan yang dicapai melalui program-program yang
dijalankan oleh pihak Kementerian untuk membantu ibu-ibu tunggal.

25-100749

Tuan Mohd. Razali Bin Che Mamat [ Kuala Krai ] minta MENTERI
KESELAMATAN DALAM NEGERI menyatakan langkah-langkah yang
telah diambil bagi membanteras majalah-majalah lucah yang berselindung
di sebalik bahan pengajaran. Kita dapati majalah-majalah jenis ini
menghidangkan kepada para pembaca mengenai kisah-kisah seks yang
kononnya untuk pengajaran. Tidak syak lagi, majalah ini sebenarnya
menjadi salah satu punca meningkatnya jenayah seks di kalangan remaja
di negara ini.

202-100844

Tuan Lim Hock Seng [ Bagan ] minta MENTERI KERJA RAYA
menyatakan fungsi sistem pengaliran trafik di sepanjang Jalan Chain
Ferry Butterworth. Sila nyatakan bagaimana penduduk-penduduk dari
Taman Chain Ferry Komplek hendak pergi ke Prai dan dari New Ferry
hendak masuk ke Taman Chain Ferry Kompleks selepas membina "road
curb" di pertengahan Jalan Chain Ferry.

180-101103

Tuan Jawah anak Gerang [ Lubok Antu ] minta MENTERI KESIHATAN
menyatakan bentuk kawalan daripada Kerajaan ke atas hospital swasta di
negara ini yang mengenakan bayaran yang begitu tinggi dibandingkan
dengan hospital-hospital Kerajaan dan adakah undang-undang khas akan
dibuat untuk mengawal bayaran ini.

4-100784

Dato’ Abu Bakar Bin Taib [ Langkawi ] minta MENTERI
PELANCONGAN menyatakan apakah Kerajaan komited memajukan
sektor pelancongan di Malaysia amnya dan di Langkawi khasnya. Apakah
produk-produk baru pelancongan di Langkawi. Nyatakan jumlah
pelancong yang berkunjung ke Malaysia lima tahun kebelakangan ini.
Nyatakan juga jumlah pelancong yang berkunjung ke Langkawi lima tahun
kebelakangan ini sama ada pelancong antarabangsa dan dari dalam
negeri.

69-100036

Tuan Liow Tiong Lai [ Bentong ] minta MENTERI PELAJARAN
menyatakan usaha-usaha yang telah diambil untuk meningkatkan
bilangan pensyarah Bahasa Cina dan Pensyarah-pensyarah subjek lain
yang fasih Bahasa Cina di maktab-maktab perguruan agar dapat
melahirkan lebih ramai guru-guru SJK (C).

84-100837

Tan Sri Dato’ K. S. Nijhar [ Subang ] minta MENTERI
PENGANGKUTAN menyatakan statistik kemalangan jalan raya yang
dilaporkan sepanjang Jalan Kepong - Sungai Buloh - Kuala Selangor bagi
tahun 2004 dan langkah-langkah Kementerian mengurangkan
kemalangan di jalan ini.

61-100906

Tuan Nasaruddin Bin Hashim [ Parit ] minta PERDANA MENTERI
menyatakan apakah langkah-langkah yang telah diambil oleh Kerajaan
untuk mengelakkan atau mengurangkan wanita-wanita Islam dari terus
bekerja di pusat-pusat hiburan di negara ini.

134-100641

Tuan Baharum Bin Mohamed [ Sekijang ] minta MENTERI
PERTAHANAN menyatakan sejak lima tahun kebelakangan ini berapa
ramaikah anggota tentera kita telah dihantar untuk berkhidmat di bawah
Pertubuhan Bangsa-bangsa Bersatu.

213-100882

Dato’ Abdul Halim Bin Abdul Rahman [ Pengkalan Chepa ] minta
PERDANA MENTERI menyatakan apakah benar-benar wujud
penyelarasan di antara JPA dan MMC dalam menghantar pelajar
Universiti yang diiktiraf oleh MMC ke negara-negara Jepun, Russia dan
Ukraine.

138-100525

Tuan Syed Hood Bin Syed Edros [ Parit Sulong ] minta MENTERI
SUMBER MANUSIA menyatakan jumlah keseluruhan yang telah
mengikuti Skim Latihan Graduan (SLG) bagi tahun 2002 dan 2003 serta
peratusan bumiputera yang tamat latihan serta mendapat pekerjaan.

213-100871

Dato’ Abdul Halim Bin Abdul Rahman [ Pengkalan Chepa ] minta
MENTERI WILAYAH PERSEKUTUAN menyatakan senarai 38 projek
terbengkalai yang bernilai RM 2 billion di Kuala Lumpur. Apakah sebab
dan faktor-faktor yang menyebabkan projek terbengkalai serta syarikat-
syarikat dan nilai-nilai (RM) yang terlibat dalam projek terbengkalai
tersebut.

184-101188
Tuan Tiong Thai King [ Lanang ] minta MENTERI PENGAJIAN TINGGI
menyatakan:-

(@) berapa buah kolej komuniti telah didirikan di Negeri Sarawak dan
Sabah; dan

(b)  adakah program ini akan diteruskan.

118-100505

Tuan Idris Bin Haron [ Tangga Batu ] minta PERDANA MENTERI
menyatakan  adakah pihak  Kementerian bercadang untuk
menginstitusikan peranan tanggungjawab JKKK sebagai kakitangan
Kerajaan bagi memastikan dasar-dasar Kerajaan dilaksanakan.

165-101209

Puan Rosnah binti Abd Rashid Shirlin [ Papar ] minta MENTERI
PENGANGKUTAN menyatakan di samping adanya monoril, LRT,
Komuter dan sebagainya sebagai kemudahan pengangkutan adakah
Kerajaan akan mengaktifkan semula kempen “Car Pool” di Kuala Lumpur
bagi mengelakkan kesesakan lalu lintas yang berpanjangan.

156-100447

Tuan Ronald Kiandee [ Beluran ] minta MENTERI PERDAGANGAN
ANTARABANGSA DAN INDUSTRI menyatakan usaha yang telah
diambil untuk menjadikan Malaysia sebagai Business Process
Outsourcing (BPO) di rantau ini. Apakah tarikan Malaysia dalam BPO
dibandingkan dengan negara China dan India.

32-101012

Tuan Mohamed Yusop Bin Majid [ Setiu ] minta MENTERI PERTANIAN
DAN INDUSTRI ASAS TANI menyatakan sebab-sebab harga padi yang
dibeli oleh kilang-kilang BERNAS dengan harga yang tidak sama antara
satu sama lain sehingga menjadikan tidak tenteram di kalangan pesawah
padi.

93-100866

Dr. Rozaidah Binti Talib [ Ampang ] minta MENTERI PERUMAHAN
DAN KERAJAAN TEMPATAN menyatakan adakah Kementerian
menjalankan pemantauan secara berkala (periodic observation) ke atas
status geografi kawasan-kawasan perumahan di lereng bukit yang dikenal
pasti berisiko tinggi kepada tanah runtuh, contohnya di Bukit
Antarabangsa. Jika ya, apakah tindakan susulan jika dikesan adanya
masalah.

84-100842

Tan Sri Dato’ K. S. Nijhar [ Subang ] minta MENTERI TENAGA, AIR
DAN KOMUNIKASI menyatakan apakah langkah-langkah yang akan
diambil oleh Kementerian dalam memperbaiki kualiti air di kawasan-
kawasan perumahan bandar utama dan Bandar Sri Damansara dalam
Parlimen Subang.

100-100355

Dr. Tan Kee Kwong [ Segambut ] minta MENTERI HAL EHWAL
DALAM NEGERI menyatakan apakah polisi Kerajaan tentang pembantu
rumah dari Indonesia, Filipina dan Sri Lanka. Benarkah pembantu rumah
menghadapi banyak masalah dari majikan.

155-100598

Datuk Seri Joseph Pairin Kitingan [ Keningau ] minta MENTERI BELIA
DAN SUKAN menyatakan apakah langkah Kementerian beliau untuk
mempastikan bahawa generasi muda di Pedalaman Sabah tidak
ketinggalan dengan kemudahan- kemudahan sukan dan peluang untuk
memasuki pertandingan-pertandingan.

38-100967
Tuan Ahmad Shabery Bin Cheek [ Kemaman ] minta MENTERI
KESELAMATAN DALAM NEGERI menyatakan apakah Kerajaan
bercadang memasukkan minuman air daun ketum dalam senarai dadah
berbahaya memandangkan penyalah gunaannya semakin berleluasa
sekarang.



73.

74.

75.

76.

77.

78.

79.

13 AUM DR 12/07/2004

121-101077

Tuan Mohd Said Bin Yusof [ Jasin ] minta MENTERI KERJA RAYA
menyatakan apakah rancangan Kerajaan dalam memastikan keadaan
jalan sempit yang menjadikan punca kesesakan lalu lintas serta
melibatkan kemalangan meragut nyawa semasa waktu puncak terutama
cuti panjang di daerah Jasin.

76-100700
Tuan Ismail Sabri Bin Yaakob [ Bera ] minta MENTERI LUAR NEGERI
menyatakan sejauh manakah penglibatan Malaysia di dalam menjayakan
pelan demokrasi di Myanmar dan tidakkah penglibatan tersebut dianggap
sebagai mencampuri urusan dan hal ehwal dalaman negara merdeka dan
berdaulat.

7-100778

Puan Lim Bee Kau [ Padang Serai ] minta MENTERI PELANCONGAN
menyatakan program-program yang dijalankan oleh pihak Kementerian
untuk menarik pelancong asing untuk datang ke Malaysia.

33-100978

Tuan Che Azmi Bin Haji Abdul Rahman [ Kuala Nerus ] minta
MENTERI PENGANGKUTAN menyatakan bilakah kerja menaiktarafkan
Lapangan Terbang Kuala Terengganu akan dimulakan dan apakah
langkah yang sedang diambil oleh Kerajaan untuk mempercepatkan
pembinaan projek tersebut.

121-101074

Tuan Mohd Said Bin Yusof [ Jasin ] minta MENTERI KESELAMATAN
DALAM NEGERI menyatakan perlukah kes-kes sensasi yang melibatkan
seks perlu disiarkan dalam media percetakan.

73-101044

Dato’ Wan Adnan Bin Wan Mamat [ Indera Mahkota ] minta MENTERI
PERTAHANAN menyatakan apakah kedudukan terkini projek perumahan
TLDM yang dilancarkan baru-baru ini untuk kegunaan anggota-anggota
MAWILLA 2, di Tanjung Gelang, Kuantan. Bilakah projek ini dijangka siap.

103-100939
Dato’ Suhaili Bin Abdul Rahman [ Labuan ] minta MENTERI
PENGAJIAN TINGGI menyatakan:-

(a) bagaimanakah tahap pencapaian pelajar bumiputera
memasuki IPTA berdasarkan sistem meritokrasi berbanding
dengan pelajar bukan bumiputera; dan

(b) adakah Kerajaan berhasrat untuk mengkaji semula
penggunaan sistem meritokrasi yang sedia ada.

145-100913

Puan Tan Ah Eng [ Gelang Patah ] minta MENTERI SUMBER
MANUSIA menyatakan bilangan pakar yang telah berjaya ditarik atau
dipindah balik dari luar negeri untuk berkhidmat di negara Kkita
memandangkan negara kita sangat memerlukan perkhidmatan pakar
daripada pelbagai profesion.

206-100852

Tuan Lim Kit Siang [ Ipoh Timur ] minta PERDANA MENTERI
menyatakan perkembangan siasatan BPR ke atas laporan-laporan yang
telah saya buat pada tahun 1997 dan 2003 terhadap dan sama ada wajar
Kerajaan mencadangkan supaya bekas Menteri Pengangkutan
dianugerahkan gelaran "Tun" sementara masih di bawah siasatan BPR.

33-100974

Tuan Che Azmi Bin Haji Abdul Rahman [ Kuala Nerus ] minta
MENTERI KEWANGAN menyatakan projek-projek pembangunan yang
dicadang dilaksanakan di Terengganu di bawah pembiayaan Dana Khas
Persekutuan yang telah dikeluarkan surat niat dan dalam peringkat
runding harga, projek-projek yang telah dikeluarkan surat niat tetapi
dibatalkan dan projek-projek yang telah siap dirunding harga tetapi belum
dikeluarkan Surat Akuan Terima (Letter of Acceptance). Bilakah Kerajaan
akan mengeluarkan Surat Akuan Terima kepada projek-projek yang telah
siap dirunding harga.

219-100578

Tuan Chong Chieng Jen [ Bandar Kuching ] minta MENTERI
KEMAJUAN LUAR BANDAR DAN WILAYAH menyatakan jumlah
peruntukan yang diberikan kepada negeri Sarawak untuk membina
infrastruktur pembekalan elektrik di luar bandar di seluruh Sarawak dalam
tempoh tahun 1999, 2000, 2001, 2002, 2003 dan 2004.

192-100650

Tuan Henry Sum Agong [ Bukit Mas ] minta MENTERI LUAR NEGERI
menyatakan bilakah isu sempadan dengan negara Brunei Darussalam
dijangka dapat diselesaikan.

68-101049

Dato’ Mohd Sarit Bin Yusoh [ Temerloh ] minta MENTERI
PELAJARAN menyatakan apakah jaminan dan langkah-langkah Kerajan
supaya sekolah-sekolah Kebangsaan di kawasan luar bandar yang
menghadapi masalah kekurangan murid tidak akan terpinggir dari segi
peruntukan seperti makmal komputer.

89-100925

Datuk Mat Yasir Bin lkhsan [ Sabak Bernam ] minta MENTERI
PENGAJIAN TINGGI menyatakan apakah langkah-langkah yang diambil
oleh Kementerian untuk memastikan pelaksanaan sistem meritokrasi
kemasukan pelajar ke Institusi Pengajian Tinggi dijalankan dengan adil
lebih-lebih lagi pemilihan pelajar-pelejar luar bandar yang serba-serbi
kekurangan bahan-bahan pembelajaran berbanding pelajar bandar yang
seharusnya diberikan keutamaan.

119-100295

Tuan Wong Nai Chee [ Kota Melaka ] minta MENTERI PELAJARAN
menyatakan jumlah kanak-kanak dalam negara yang mengikuti kurikulum
prasekolah yang diluluskan oleh pihak Kementerian dalam tahun 2004
dan senaraikan subjek-subjek yang kini diajar mengikut kurikulum
tersebut.

217-101142
Tuan M. Kulasegaran A/L V. Murugeson [ Ipoh Barat ] minta
MENTERI PENGANGKUTAN menyatakan:-

(a)  apakah nilai nyawa yang terkorban akibat kemalangan jalan
raya; dan

(b) apakah bilangan pecahan kematian dan kecederaan yang
berlaku akibat kemalangan jalan raya sehingga kini.

149-100267

Datuk Seri Panglima Salleh Bin Tun Said [ Kota Belud ] minta
MENTERI KEMAJUAN LUAR BANDAR DAN WILAYAH menyatakan
sama ada pihak Kementerian dapat mempertimbangkan cadangan untuk
mewujudkan Lembaga Pembangunan Wilayah bagi membangunkan
kawasan utara negeri Sabah yang masih lagi terpinggir dan mempunyai
kadar kemiskinan yang tinggi.

110-100827

Dato’ Goh Siow Huat [ Rasah ] minta MENTERI SUMBER MANUSIA
menyatakan apakah pandangan Kerajaan terhadap ramai pelabur-pelabur
asing dan pengusaha-pengusaha tempatan yang menghadapi masalah
untuk mengupah pekerja-pekerja rendah tempatan, mereka tidak dapat
meluaskan perniagaan mereka di sini dan menuju pelaburan mereka ke
negara-negara lain seperti Vietham.

167-101102

Tuan Raime Bin Unggi [ Tenom ] minta MENTERI PENGAJIAN TINGGI
menyatakan berapakah bilangan pelajar mengikut kaum yang telah
menerima biasiswa dan pinjaman IPTA/IPTS untuk melanjutkan pelajaran
mereka khususnya pelajar-pelajar dari Sabah dan Sarawak dan apakah
tindakan pihak Kerajaan ke atas pelajar-pelajar yang masih belum
menjelaskan pinjaman memandangkan di kalangan mereka masih tidak
mempunyai pekerjaan yang tetap.

137-100716

Tuan Razali Bin Ibrahim [ Muar ] minta PERDANA MENTERI
menyatakan kadar perceraian bagi tahun 2001, 2002 dan 2003 mengikut
umur dan bangsa.

212-100733

Dr. Mohamed Hayati Bin Othman [ Pendang ] minta MENTERI
PELAJARAN menyatakan berapakah perbelanjaan untuk projek
pembinaan kompleks perguruan seluruh Malaysia, serta peratus penghuni
kompleks tersebut setakat ini dan apakah kadar sewa yang dikenakan.

162-100132

Tuan Eric Enchin Majimbun [ Sepanggar ] minta MENTERI HAL
EHWAL DALAM NEGERI menyatakan langkah yang telah diambil oleh
Kerajaan dalam pentadbiran untuk mencegah kes pemalsuan kad
pengenalan yang berkualiti tinggi seperti kes pembunuhan seorang
Pembantu Menteri Sabah di mana orang yang didapati bersalah kerana
membunuh itu pernah ditangkap, di penjara dan diusir balik ke negara
asalnya tetapi datang semula ke Sabah dan memperolehi kad pengenalan
palsu yang bermutu tinggi.

PADA PERMULAAN URUSAN MESYUARAT
MENGEMUKAKAN RANG UNDANG-UNDANG KERAJAAN
UNTUK BACAAN KALI YANG PERTAMA

1. Menteri Keselamatan Dalam Negeri

*

Rang Undang-undang Agensi Antidadah Kebangsaan 2004

* Menandakan bahawa Rang Undang-undang ini akan di bawa pada semua
peringkat di mesyuarat ini.

ATURAN URUSAN MESYUARAT DAN USUL-USUL

1. (D.R.11/2004) Rang Undang-undang Kumpulan Wang Pinjaman
Perumahan (Pindaan) 2004 - Menyambung semula
Perbahasan atas masalah “Bahawa Rang Undang-
undang ini dibacakan kali yang kedua sekarang”.
[ 8 Julai 2004 ]

2. (D.R.1/2004) Rang Undang-undang Perbekalan Bacaan
Tambahan (2003) 2004 Kali Yang
Kedua

DAN

Menteri Kewangan akan mencadangkan:

“‘Bahawa Dewan ini, mengikut subseksyen 4
Akta Kumpulan Wang Pembangunan 1966,
membuat ketetapan bahawa jumlah wang
tambahan sebanyak enam bilion satu ratus
dua puluh ringgit (RM6,134,594,520)
diperuntukkan daripada Kumpulan Wang
Pembangunan bagi tahun kewangan 2003,
bagi Maksud-maksud dan Butiran-butiran
(Projek-projek) seperti yang dinyatakan
dalam ruang pertama dan kedua penyata
Anggaran  Perbelanjaan Pembangunan
Tambahan Kedua, 2003 yang dibentangkan
sebagai Kertas Perintah 16 Tahun, 2003
yang dibentangkan sebagai Kertas Perintah
16 Tahun 2004 dan yang disenaraikan di
sebelah Maksud-maksud dan Butiran-
butiran  (Projek-projek) dalam  ruang
kesebelas dan keduabelas penyata
tersebut, hendaklah disahkan.”

150-100301
Tuan Wilfred Madius Tangau [ Tuaran ] akan mencadangkan:-

"Bahawa Dewan ini memandang serius terhadap kewujudan jurang
perbezaan pembangunan di antara Wilayah Semenanjung, Sabah dan
Sarawak. Dan Dewan ini juga membuat perakuan tentang hakikat bahawa
kemajuan yang begitu jauh di kalangan kesebelas negeri di Semenanjung
adalah hasil daripada perlaksanaan pelbagai program oleh Lembaga-
Lembaga Kemajuan Wilayah dan Lembaga-Lembaga Kemajuan Tanah
yang ditadbir oleh Kerajaan Persekutuan. Manakala di negeri Sabah yang
mempunyai keluasan lebih 70,000 kilometer persegi belum lagi
diwujudkan lembaga-lembaga yang serupa. Dengan kesedaran ini maka
Dewan Yang Mulia ini hendaklah membuat resolusi dan ketetapan supaya
pihak Kerajaan dapat membuat kajian yang bersesuaian untuk
menubuhkan Lembaga-Lembaga Kemajuan Wilayah di Sabah dan
Sarawak.”

214-101053
Tuan Salahuddin Bin Ayub [ Kubang Kerian ] akan mencadangkan:-

"Bahawa Dewan ini hendaklah menyerahkan tugas kepada Jawatankuasa
Pemilih bagi mengkaji langkah-langkah terbaik yang perlu diambil oleh
Kerajaan untuk menangani gejala salah laku seksual yang semakin
menular dalam masyarakat kebelakangan ini.”

207-101038
Dr. Tan Seng Giaw [ Kepong ] akan mencadangkan:-

"Bahawa Dewan ini membahaskan dasar pengangkutan dan faktor-faktor
yang menyebabkan kesesakan lalu lintas termasuk bilangan kereta yang
ideal untuk negara ini.”

214-101050
Tuan Salahuddin Bin Ayub [ Kubang Kerian ] akan mencadangkan:-

"Bahawa Dewan ini hendaklah menyerahkan tugas kepada Jawatankuasa
Pemilih untuk mengkaji secara mendalam kesan-kesan penggunaan
Bahasa Inggeris dalam subjek Sains dan Matematik di sekolah-sekolah
setelah dua tahun ia dilaksanakan.”

173-100167
Datuk Wan Junaidi Tuanku Jaafar [ Santubong ] akan mencadangkan:-

"Memandangkan masalah kemalangan jalan raya yang begitu tinggi dan
telah menyebabkan kehilangan nyawa dan kebinasaan pengguna jalan
raya yang begitu banyak dan kerosakan harta benda yang begitu besar,
Dewan ini membincang untuk mengenal pasti dan membuat keputusan
untuk menangani masalah ini.”

Dewan ini juga membincang agar tindakan secara menyeluruh dari segi
pindaan undang-undang, perubahan dasar, latihan pemandu,
penguatkuasaan undang-undang dikaji, dirombak dan dilaksana dengan
secepat mungkin.

207-101035
Dr. Tan Seng Giaw [ Kepong ] akan mencadangkan:-

"Bahawa Dewan ini mengambil ketetapan agar Laporan Suruhanjaya
Diraja untuk menyiasat permasalahan, efisiensi dan kredibiliti pasukan
polis dibentangkan di Dewan ini sebagai kertas putih untuk dibahas.
Dewan ini berpendapat bahawa prosiding dan mesyuarat Suruhanjaya
mestilah terbuka termasuk siaran televisyen secara langsung, selaras
dengan penjelasan akauntabiliti. Dewan juga memutuskan bahawa semua
janji untuk menambah 21,000 rekrut yang berkualiti, emolumen, elaun,
kenderaan, stesen dan kemudahan polis haruslah dikotakan.”

150-100299
Tuan Wilfred Madius Tangau [ Tuaran ] akan mencadangkan:-

"Bahawa Dewan ini memandang serius tentang kewujudan beribu-ribu
graduan yang menganggur. Tambahan pula peluang-peluang pekerjaan di
kalangan graduan lebih banyak di wilayah-wilayah yang lebih maju seperti
Lembah Kelang berbanding dengan Sabah, Kelantan, Terengganu dan
Kelantan. Graduan yang menganggur adalah merupakan suatu masalah
ekonomi, sosial dan politik. Oleh itu, Dewan ini mendesak pihak Kerajaan
supaya menubuhkan satu Majlis Perunding Pengangguran Graduan untuk
mencari penyelesaian terhadap masalah pengangguran di kalangan
graduan pelbagai jurusan.”

214-101056
Tuan Salahuddin Bin Ayub [ Kubang Kerian ] akan mencadangkan:-

"Bahawa Dewan ini mengambil ketetapan supaya Radio dan Televisyen
Malaysia (RTM) menyiarkan secara langsung semua persidangan
Parlimen termasuk Dewan Rakyat dan Dewan Negara supaya
persidangan ini dapat diikuti oleh setiap lapisan masyarakat, sekali gus
membantu meningkatkan lagi penglibatan rakyat dalam merencanakan
pembangunan negara. Tindakan ini juga diharapkan dapat merangsang
prestasi Ahli-ahli Parlimen ke arah menjadikan Parlimen Malaysia bertaraf
dunia.”

84-100843
Tan Sri Dato’ K. S. Nijhar [ Subang ] akan mencadangkan:-

"Bahawa Dewan ini memandang serius masalah banjir kilat yang sering
berlaku dalam Parlimen Subang dan meminta Kementerian Sumber Asli
dan Alam Sekitar mencari jalan penyelesaian secara menyeluruh kepada
masalah ini.”

214-101041
Tuan Salahuddin Bin Ayub [ Kubang Kerian ] akan mencadangkan:-

"Bahawa Dewan ini akan membincangkan dan bersetuju supaya geran
perkapita dan semua bantuan lain disalurkan semula kepada Sekolah
Agama Rakyat (SAR) oleh Kerajaan seperti mana yang diamalkan
sebelum ini. Kerajaan juga hendaklah membayar semula semua
tunggakan geran perkapita semenjak bantuan tersebut dihentikan pada
Oktober 2002.”

209-101040
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan untuk mengadakan siaran
langsung televisyen sidang Dewan Rakyat sebagai langkah pembaharuan
Parlimen dan meningkatkan ketelusan serta tanggungjawab Ahli
Berhormat terhadap ucapan dan tugas mereka".

214-101059
Tuan Salahuddin Bin Ayub [ Kubang Kerian ] akan mencadangkan:-

"Bahawa Dewan ini mengambil ketetapan supaya semua Ahli Parlimen
mengisytiharkan harta pemilikan mereka, suami/isteri, anak-anak dan
pemegang amanah setiap dua tahun kepada Parlimen.”

206-100884
Tuan Lim Kit Siang [ Ipoh Timur ] akan mencadangkan:-

"Bahawa Dewan ini merujuk Bernama dan Utusan Malaysia ke
Jawatankuasa Hak dan Kebebasan supaya menyiasat sama ada kedua-
duanya telah memesongkan apa yang diperkatakan oleh Ketua
Pembangkang dan Ahli Parlimen kawasan Ipoh Timur di Parlimen pada
9hb Jun 2004 dalam dua laporan utama muka depan di Utusan Malaysia
iaitu pada 10hb Jun 2004 di bawah tajuk "Kit Siang persoal negara Islam -
Ketua Pembangkang juga pertikaikan mengapa Ketua Kerajaan harus
orang Islam" dan pada 11hb Jun 2004 di bawah tajuk "Jangan bermain
api" - Kit Siang harus henti persoal Malaysia negara Islam -
Hihammuddin," dengan cuba melabelkan YB. Lim Kit Siang sebagai
menentang Melayu dan menentang Islam menerusi laporan palsu mereka
bahawa beliau mencabar hakikat bahawa orang Islam yang menjadi
Perdana Menteri, dan mencadangkan tindakan sewajarnya yang harus
diambil terhadap kedua-duanya itu".

Tuan Lim Kit Siang [ Ipoh Timur ] akan mencadangkan:-

‘Bahawa Dewan ini mengambil kira Laporan SUHAKAM 2003 dan
menggesa SUHAKAM supaya menggandakan usahanya untuk
melindungi dan memajukan hak asasi manusia seperti mana yang
diniatkan oleh Parlimen sewaktu menggubal Akta Suruhanjaya Hak Asasi
Manusia 2000.”

150-100303
Tuan Wilfred Madius Tangau [ Tuaran ] akan mencadangkan:-

"Bahawa Dewan ini memandang serius terhadap masalah kos
pengangkutan dan logistik di antara Sabah dan dunia luar termasuk ke
Semenanjung. Dewan ini juga memperakui bahawa kos pengangkutan
yang tinggi ini telah menghindarkan proses perindustrian dan peningkatan
sektor pembuatan di Sabah. Dan jika sekiranya masalah ini tidak
ditangani dengan baik maka niat Kerajaan Sabah untuk meningkatkan
sektor pembuatan tidak akan tercapai. Oleh itu Dewan ini hendaklah
membuat ketetapan meminta Kerajaan untuk menyediakan penyelesaian
terhadap masalah tersebut.”

96-100270
Tuan Loh Seng Kok [ Kelana Jaya ] akan mencadangkan:-

"Bahawa Dewan ini merakamkan keprihatinan di atas kekeliruan
sesetengah rakyat Malaysia yang berbilang kaum di atas kewujudan
peraturan yang menghindar penganut agama tertentu menggunakan
perkataan seperti Allah, Iman, Wahyu, Rasul, Al-kitab, Doa, Nabi, Injil,
Firman, Syukur, Imam dan sebagainya.

Maka dengan ini Dewan ini membuat resolusi meminta Kerajaan
menghapuskan kekeliruan tersebut sekali gus memastikan kebebasan
beragama terus terpelihara.”

150-100297
Tuan Wilfred Madius Tangau [ Tuaran ] akan mencadangkan:-

"Bahawa Dewan ini memandang serius kewujudan kadar insiden
kemiskinan yang begitu tinggi di kalangan Orang Asli, Bumiputera Minoriti
Sabah dan Sarawak terutama sekali di kalangan petani tradisi di tanah
tinggi di Sabah dan Sarawak seperti mana yang diperakui dalam
Rancangan Malaysia Ke 8 dan Rangka Rancangan Jangka Panjang Ke 3
dan juga dalam dokumen Majlis Perunding Ekonomi Negara Kedua
(MAPEN 11), dan Rancangan Malaysia Ke 8 ini tidak lama lagi akan
berakhir sedangkan kadar kemiskinan di kalangan masyarakat tersebut
masih lagi tinggi. Dewan ini juga perlu membuat ketetapan supaya
perakuan-perakuan dalam MAPEN 11, RRJP 3 dan Rancangan Malaysia
Ke 8 dilaksanakan dengan bersungguh-sungguh oleh pihak Kerajaan.”

209-101042
Puan Teresa Kok Suh Sim [ Seputeh ] akan mencadangkan:-

"Bahawa Dewan ini mengambil ketetapan supaya memulihkan Pilihan
Raya Kerajaan Tempatan dan memulihkan hak penduduk Kuala Lumpur
untuk memilih Datuk Bandar dengan tujuan meningkatkan keberkesanan
Kerajaan Tempatan untuk memberi perkhidmatan yang lebih cekap
kepada penduduk di kawasan berkenaan".

150-100294
Tuan Wilfred Madius Tangau [ Tuaran ] akan mencadangkan:-

"Bahawa Dewan ini memandang serius kewujudan kad pengenalan palsu,
surat beranak palsu dan IMM13 palsu serta sindiket-sindiket yang terlibat
dalam pemalsuan tersebut. Oleh itu dewan yang mulia ini membuat
ketetapan supaya Kerajaan menubuhkan satu suruhanjaya siasatan untuk
mengkaji bagaimana perkara ini berlaku dan seterusnya untuk mencari
penyelesaian ke atas masalah dalam negeri yang telah menghantui
Negara kita Malaysia sejak 30 tahun yang lepas.”

173-100170
Datuk Wan Junaidi Tuanku Jaafar [ Santubong ] akan mencadangkan:-

"Dewan ini membincang dan mengambil ketetapan agar dasar pendidikan
dikaji semula supaya boleh mencanaikan warganegara yang benar-benar
“all rounder” (dengan izin) dari segi kerohanian, mental, dan fizikal,
berdaya saing, patriotik, berani, jati diri, kreatif dan inovatif, bersifat
kemasyarakatan, berbudi tinggi, berkhemah mulia, dan di samping
berilmu.

Dewan ini juga membincangkan agar mata pelajaran kerohanian dan
kemasyarakatan diberi kepada semua murid tidak kira bangsa dan agama
dan dilaksanakan secara formal dan tidak formal, umpamanya 5 minit
sebelum kelas bermula tiap-tiap hari.

Harapan kita ialah untuk membentuk murid dan pelajar untuk mempunyai
pengertian, perwatakan dan pendirian menjadi warga Negara yang berciri
kasih sayang, bertanggungjawab, beramanah, setia kawan dan berbudi

tinggi.”

214-101046
Tuan Salahuddin Bin Ayub [ Kubang Kerian ] akan mencadangkan:-

"Bahawa Dewan ini mengutuk sekeras-sekerasnya tindakan Kerajaan BN
menyalah gunakan Akta Keselamatan Dalam Negeri (ISA) untuk menahan
rakyat negara ini tanpa bicara dan tidak selaras dengan semangat
penggubalan Akta ini, iaitu untuk membendung kegiatan subversif
komunis. Bahkan dalam banyak kes, penahanan ISA lebih dipengaruhi
oleh kepentingan politik pemerintah. Dewan ini mendesak supaya
Kerajaan BN membebaskan semua tahanan ISA tersebut tanpa syarat
atau mendakwa mereka di mahkamah dengan segera.”

RISALAT-RISALAT YANG DIBAWA KE DALAM MESYUARAT

ST.116

ST. 122

ST. 129

ST. 130

RISALAT/DOKUMENT

Laporan Tahunan dan Penyata Kewangan
Bank Simpanan Nasional bagi Tahun 2002
(Telah Diaudit).

Laporan Tahunan dan Penyata Kewangan
Kumpulan Wang Biasiswa Pengajian Tinggi
Raja-Raja Yang di-Pertua - Yang di-Pertua
Negeri Bagi Tahun 2002 (Telah Diaudit).

Akta Jalan Persekutuan 1959
Perintah Jalan Persekutuan (Lebuh Raya
Penyuraian Trafik Lingkaran Kajang) 2004.

Akta Jalan Persekutuan 1959
Perintah Jalan Persekutuan (Malaysia Barat)
(Pindaan) (No. 11) 2004.

TARIKH
DIBENTANGKAN

12 Julai 2004

12 Julai 2004

12 Julai 2004

12 Julai 2004

UCAPAN PENANGGUHAN

TARIKH AHLI YANG TAJUK UCAPAN MENTERI YANG
UCAPAN BERUCAP BERTANGGUNGJAWAB
DIBUAT

1. 12.7.2004 | 1. YB.Tuan Chow | 1. Meningkatkan taraf Profesionalisme | 1. YB. Menteri
(Isnin) Kon Yeow Polis dalam tugas penyiasatan Keselamatan Dalam
[ Tanjong ] jenayah. Negeri

2. 12.7.2004 | 2. YB.Puan Chong | 2. Masalah Perintah Perlindungan |2. YB. Menteri
(Isnin) Eng [ Bukit Interim yang tidak diserahkan Pembangunan
Mertajam ] kepada pendera kes keganasan Wanita, Keluarga
rumah tangga dan Masyarakat.




